
	1. ՀՀ ֆինանսների նախարարություն
	09.12.2025թ.

	
	N 01/34-3/28105-2025

	1.    Նախագծով նախատեսվում է միջոցներ հատկացնել «Գնումների մասին» ՀՀ օրենքի 15-րդ հոդվածի 6-րդ մասի հիմքով կնքված պայմանագրերի ակտիվացման, թվով 2 պայմանագրերի շրջանակներում լրացուցիչ ծառայությունների ձեռք բերման (ավելացումները կազմում են պայմանագրերի գնի 20.72 և 50.06 տոկոսը, որոնց համար նախատեսվում է ստանալ ՀՀ կառավարության թույլտվություն), հրատապության հիմքով մեկ անձից գնման ձևով կնքված պայմանագրերն ակտիվացնելու համար, ինչպես նաև գործող պայմանագրերի շրջանակում հատկացված ֆինանսական միջոցների ավելացման համար:
          Հաշվի առնելով բյուջետային տարին ավարտվելու հանգամանքը, ինչպես նաև այն, որ գործող կարգավորումների համաձայն պայմանագրի գնի 30 տոկոսից ավելին չի կարող տրամադրվել որպես կանխավճար (եթե նման հնարավորություն հրավերով նախատեսված լինի, իսկ եթե ոչ, ապա կանխավճար ևս չի կարող տրամադրվել), առաջարկում ենք՝  

- Նախագծից հանել այն աշխատանքների, ծառայությունների և ապրանքների ձեռք բերման համար նախատեսված ֆինանսական միջոցների հատկացումներին վերաբերվող կարգավորումները, որոնց գնման համար կնքված և Նախագծի հաստատման արդյունքում ակտիվացվող պայմանագրերով նախատեսված աշխատանքների, ծառայությունների և ապրանքների ամբողջական կատարումը և վճարումների կատարումը հնարավոր չի լինի ապահովել մինչև 2025թ. բյուջետային տարվա ավարտը: Այս պարագայում պետք է նկատի ունենալ, որ չակտիվացվող պայմանագրերի համար կգործի ակտիվացման 6 ամսյա ռեժիմը, ինչը հնարավորություն կտա ֆինանսավորման հարցին անդրադառնալ 2026թ.՝ առանց նոր ընթացակարգեր կազմակերպելու հանգամանքի.

- Նախագծով թողնել միայն այն պայմանագրերի ակտիվացման համար անհրաժեշտ գումարները, որոնց հատկացման արդյունքում ակտիվացվող պայմանագրերի շրջանակում աշխատանքների, ծառայությունների և ապրանքների ամբողջական կատարումը և վճարումների կատարումը հնարավոր կլինի ապահովել մինչև 2025թ. բյուջետային տարվա ավարտը՝ այդ մասին նշում կատարելով Նախագծի ընդունումը հիմնավորող փաստաթղթում:
	Ընդունվել է ի գիտություն

	2. Նախագծի հավելված 7-ի գնումների պլանի ՀՀ կրթության, գիտության, մշակույթի և սպորտի նախարարության 1236 ծրագրի 32003, 32004 և 32005 միջոցառումների շրջանակում 45221142-3 «ընդհանուր շինարարական աշխատանքներ», 45211229-74 «շինարարական աշխատանքներ դպրոցների համար», 45211229-104 «շինարարական աշխատանքներ դպրոցների համար», 45211229-107 «շինարարական աշխատանքներ դպրոցների համար», 45211229-112 «շինարարական աշխատանքներ դպրոցների համար», 45211229-753 «շինարարական աշխատանքներ դպրոցների համար», 45211229-178 «շինարարական աշխատանքներ դպրոցների համար», 45211229-179 «շինարարական աշխատանքներ դպրոցների համար», 45211229-765 «շինարարական աշխատանքներ դպրոցների համար», 45211229-769 «շինարարական աշխատանքներ դպրոցների համար» և 45211229-157 «շինարարական աշխատանքներ դպրոցների համար» ԳՄԱ կոդերով գնման առարկաների տողերից նախատեսվում է նվազեցումներ կատարել, այնինչ միջոցառումներում ներառված տողերն ամբողջությամբ ծանրաբեռնված են կնքված պայմանագրերով:

      Միաժամանակ հայտնում ենք, որ ՀՀ կառավարության 27/12/2024թ. թիվ 2060-Ն որոշման հավելված 12-ի 9-րդ կետի 2-րդ ենթակետի համաձայն՝ պայմանագիրը փոխադարձ լուծելու համար անհրաժեշտ է ստանալ պայմանագրի կողմի գրավոր համաձայնությունը, այնինչ Նախագծի ընդունումը հիմնավորող փաստաթղթի համաձայն առկա են պայմանագրերի կողմերի բանավոր համաձայնությունները:
	Ընդունվել է ի գիտություն
Նվազեցումները կկատարվեն որոշումն ընդունվելուց հետո, իսկ գրավոր համաձայնությունները ստացման փուլում են (հիմնավորման մեջ լրացվել է):

	Հայտնում ենք նաև, որ էլեկտրոնային գնումների համակարգում առկա տեղեկատվության համաձայն՝ 71351540-32 «տեխնիկական հսկողության սարքեր» ԳՄԱ կոդով գնման առարկան (ԳՀ գնման ընթացակարգ) բացակայում է ՀՀ կրթության, գիտության, մշակույթի և սպորտի նախարարության 2025թ. գնումների պլանում:
	Ընդունվել է
Գնման ձևը շտկվել է

	3․ Նախագծով ներկայացված նվազեցումները հնարավոր չէ կատարել, այդ նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչների կողմից պակասեցումները չկատարելու պատճառով։
	[bookmark: _GoBack]Կնքված պայմանագրերից նվազեցումների կատարման համար առկա են բոլոր պայմանագրերի կողմերի բանավոր համաձայնությունները (գրավոր համաձայնությունները ստացման փուլում են), իսկ գնումների էլեկտրոնային համակարգում նվազեցումները կարող են կատարվել միայն ՀՀ կառավարության 04.05.2017թ-ի N 526-Ն որոշմամբ հաստատված գնումների գործընթացի կազմակերպման կարգի 33-րդ կետի 9-րդ ենթակետին համապատասխան ՀՀ կառավարության որոշման ընդունման հիմքով գումարների նվազեցման համաձայնագրերը կնքելուց հետո:

	2. ՀՀ քաղաքաշինության կոմիտե
	09.12.2025թ.

	
	N 01/16.1/20280-2025

	- հաշվի առնելով, որ 2025 թվականի մայիսի 19-ին «ՍՏՎԵՐ-ԱՐՏ» ՍՊԸ-ի հետ N ՀՀՔԿ-ՀՄԱԾՁԲ-25/2 պայմանագիրը կնքվել է 2 չափաբաժնով, անհրաժեշտ է որոշման նախագծի 2-րդ կետի 2-րդ ենթակետը շարադրել հետևյալ նոր խմբագրությամբ՝ «2025 թվականի մայիսի 19-ին «ՍՏՎԵՐ-ԱՐՏ» ՍՊԸ-ի հետ կնքված N ՀՀՔԿ-ՀՄԱԾՁԲ-25/2 պայմանագրում՝ պայմանագրի 1-ին չափաբաժնի ընդհանուր գնի 38.67 տոկոսի չափով և պայմանագրի 2-րդ չափաբաժնի գնի՝ 83.17 տոկոսի չափով»:
Միաժամանակ, «Երևանի հ․ 12 հիմնական դպրոց» ՊՈԱԿ-ի կառուցման նախագծանախահաշվային փաստաթղթերի մշակման խորհրդատվական ծառայության ձեռքբերման համար «ԳԼՈԲԱԼ ՊՐՈԵԿՏ» ՍՊԸ-ի հետ 2025 թվականի նոյեմբերի 28-ին կնքվել է N ՀՀՔԿ-ԳՀԽԾՁԲ-25/28  պայմանագիրը 6,760,000 ՀՀ դրամ գումարի չափով: 
Հիմք ընդունելով վերոգրյալն առաջարկվում է 2025 թվականի պետական բյուջեով նախագծահետազոտական ծախսերին հատկացվող գումարը նվազեցնել 36,305,600 ՀՀ դրամով, իսկ փորձաքննության ծառայությունների գումարը՝ 2,153,200 ՀՀ դրամով:
	Ընդունվել է մասնակի

	3. Հայաստանի տարածքային զարգացման հիմնադրամ
	08.12.2025թ.

	
	N Ե/01/3926-25

	«1236 - Հանրակրթական և նախադպրոցական հաստատությունների հիմնում, կառուցում, բարելավում» ծրագրի  «32003 - Հանրակրթական դպրոցների նոր շենքերի կառուցում», «32004 -  Հանրակրթական դպրոցների շենքերի վերակառուցում, հիմնանորոգում» և «32005 - Կրթահամալիրների կառուցում» միջոցառումների շրջանակներում 2025 թվականին կատարվելիք աշխատանքների ֆինանսավորման համար ներկայացնում ենք մինչև տարեվերջ անհրաժեշտ վերաբաշխումների/ֆինանսավորումների առաջարկությունների վերաբերյալ համապասխան լրամշակված տեղեկատվությունը և խնդրում Ձեր աջակցությունը ՀՀ 2025 թվականի պետական բյուջեում համապատասխան վերաբաշխումների միջոցով անհրաժեշտ ֆինանսավորումների ապահովման հարցում։
	Ընդունվել է

	4. ՀՀ Արարատի մարզպետի աշխատակազմ
	09.12.2025թ.

	
	N Ե/01/3661-25

	ՀՀ Արարատի մարզպետի աշխատակազմում ուսումնասիրվել է «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու, ինչպես նաև մի շարք գնման պայմանագրերում փոփոխություններ կատարելու թույլտվություն տալու մասին» ՀՀ կառավարության որոշման նախագիծը և նախագծի վերաբերյալ առաջարկություններ և լրացումներ չունենք:
	Ընդունվել է ի գիտություն




